
ABSTRAK 

Penggunaan visual grafik tidak asing lagi dalam proses pengajaran dan pembelajaran. 

Namun dengan adanya kemajuan teknologi dalam dunia pendidikan hari ini, 

penggunaan visual grafik seperti warna, tipografi dan ilustrasi kini mampu 

disampaikan dalam bentuk yang lebih efektif seperti melalui multimedia interaktif. 

Kajian ini telah dijalankan untuk mengkaji kesan penggunaan visual grafik melalui 

multimedia interaktif dalam pembelajaran matematik (statistik asas) di peringkat 

menengah. Kajian yang dijalankan adalah menggunakan rekabentuk pra dan pasca 

ujian dengan kumpulan eksperimen dan kawalan. Sampel kajian adalah dua 

kumpulan pelajar tingkatan 4 Sekolah Menengah Kebangsaan Dato'Onn, 

Butterworth, Pulau Pinang. Hasil kajian telah menunjukkan bahawa (i) penggunaan 

visual grafik melalui multimedia interaktif telah meningkatkan pencapaian dalam 

ujian statistik (ii) penggunaan visual grafik melalui multimedia interaktif juga telah 

meningkatkan interaksi dua hala antara guru-pelajar dan pelajar-pelajar dan (iii) 

antara tiga jenis elemen grafik yang dikaji, elemen tipografi telah dikenalpasti oleh 

pelajar sebagai elemen paling penting bagi membantu mereka dalam mempelajari 

statistik. Kesimpulan yang telah dibuat ialah, penggunaan visual grafik melalui 

multimedia interaktif boleh membantu meningkatkan keberkesanan pengajaran dan 

pembelajaran dalam matematik. 

ABSTRACT 

The use of visual graphic is not something new in leaching and learning. However 

with the advance in educational technology, visual graphic's elements such as 

colour, typography and illustration could now be presented more effectively via 

interactive multimedia. This study attempted to investigate the effect of using visual 

graphics via interactive multimedia on the learning of mathematics (basic statistic) 

at secondary school level. This study used pre and post test with an experimental and 

control group research design. The sample were 2 groups of form 4 students from 

Sekolah Menengah Kebangsaan Dato 'Onn, Butterworth, Pulau Pinang. The findings 

indicated that (i) visual graphics via interactive multimedia enhance students 

statistic test (ii) visual graphics via interactive multimedia increase 2 way 

interaction between teacher and student as well as student and teachers (Hi) with 

respect to visual graphic elements, typography was identified by student as the most 

important element in helping them to learn statistics. It was concluded that 

interactive multimedia could enhance the effectiveness of teaching and learning in 

mathematics. PTTA

BAB 1 

PENGENALAN 

1.1 Pendahuluan 

Masalah pengajaran dan pembelajaran dalam matematik merupakan masalah 

global yang sememangnya wujud di serata pelusuk dunia dan memerlukan langkali-

langkah yang mantap untuk mengatasinya. Malaysia juga tidak dapat lari dari 

pennasalahan ini. Menurut Mohd Zabidi Arifiin (1991), dalam kajiannya pada tahun 

1989 mendapati bahawa pencapaian matematik di Sekolah Vokasional bagi 

peperiksaan SPM adalah rendah. Data yang diperolehi bagi 29 buah sekolah 

daripada 46 sekolah vokasional di Malaysia ini menunjukkan bahawa 72% daripada 

sekolah tersebut memperolehi pancapaian yang kurang dad 40%. Ini menunjukkan 

pencapaian yang rendah dan mengecewakan terhadap mata pelajaran matematik di 

kalangan mereka. 

Kajian yang dilakukan oleh Cresswell & Gubb (1987) mendapati bahawa 

terdapat empat komponen utama yang boleh menyumbang kepada kurangnya 

penguasaan matematik di kalangan pelajar iaitu : 

a) Sikap pelajar itu sendiri 

b) Guru 

c) Sekolab 

d) Keluarga 

Berdasarkan kepada empat kompenan ini, sikap pelajar sendiri yang hilang 

minat, cepat bosan dan tidak mempunyai keyakinan asas yang kukuh dalam konsep 

dan kemahiran penyelesaian masalah telah membelenggu diri mereka dalam 

penguasaan matematik. Kelulusan akademik guru, pengalaman guru, jantina dan juga 

beban keija yang di tanggung oleh guru matematik berkenaan juga turut menjadi 

penyumbang kepada masalah ini. Begitu juga dengan faktor kedudukan sekolah 

dalam negeri iaitu keadaan masyarakat sekitaran dalam Bandar atau luar Bandar. 

Pelajaran ibu bapa pelajar, saiz kelas dan sikap ibu bapa pelajar terhadap matematik 

juga turut menjadi faktor kelemahan penguasaan matematik ini. 

Pelbagai kajian telah dibuat untuk mengenalpasti pendekatan-pendekatan 

yang boleh diketengahkan dalam menanggani masalah ini. Salah satu pendekatan 

dapatan kajian yang telah dijalankan menunjukkan bahawa, kecanggihan dalam 

dunia IT kini dikatakan mampu untuk mengurangkan masalah ini dengan pendekatan 

yang lebih efisien iaitu dengan penggunaan internet dan multimedia (Tengku 

Zawawi, 1998). Pengayaan pengajaran dan pembelajaran ini adalah melalui 

komputer. 

Kajian yang telah dijalankan oleh Funkhouser, Henderson and Landersman, 

Chazan, Mc Coy dan A1 Ghamdi (dalam Tengku Zawawi, 1998) mendapati bahawa; 

1. Pelajar yang menggunakan komputer dalam matematik mempunyai sikap 

yang lebih positif terhadap dirinya sebagai ahli matematik dan berkeupayaan 

menyelesaikan masalah yang lebih kompleks. 

2. Perisian komputer yang digunakan dalam proses pengajaran akan dapat 

membantu pelajar memahami konsep dan prinsip matematik dengan mudah 

dan berkesan. 

3. Pencapaian pelajar dalam peperiksaan akhir menunjukkan peningkatan yang 

ketara. 

4. Kumpulan yang belajar berbantukan komputer mempunyai kemampuan 

mengekalkan maklumat dalam jangka masa yang lebili lama dan dapat 

menggunakannya dalam bidang-bidang lain. 

Berdasakan kajian di atas, alam dunia pendidikan sekarang, alat bantu 

mengajar berbantukan komputer merupakan alat peneguhan yang berkesan di dalam 

proses penyampaian pengajaran dan pembelajaran matematik. Sal all satu caranya 

ialah dengan penggunaan visual grafik yang pelbagai melalui kaedah multimedia 

interaktif yang dikatakan boleh memberi kesan yang positif beibeza dengan 

pendidikan secara tradisional (Kenneth Clark). Penggunaan alat bantu mengajar 

seperti penggunaan visual grafik ini dapat mempelbagaikan kaedah dan cara 

penyampaian oleh guru (Baharudin, 2000). Penggunaan grafik bagi tujuan 

pengajaran dan pembelajaran telah lama wujud dalam dunia pendidikan. Grafik telah 

dianggap media yang paling eksplisit, mudah, ringkas dan berkesan berbanding 

dengan penggunaan teks secara bersendirian. 

Fungsi grafik tidak terbatas kepada paparan foto hitam putih atau wama, 

ilustrasi, lambang, huruf, logo dan sebagainya tetapi merupakan kombinasi gambar-

gambar, simbol, angka-angka, perkataan serta lukisan yang menjadi media 

pengajaran bagi menyampaikan konsep-konsep dan idea-idea daripada guru kepada 

pelajar. Grafik juga boleh dipaparkan dalam bentuk dua dimensi (2D) dan tiga 

dimensi (3D) (Raja Saharuddin, 1988). 

Penggunaan grafik ini juga secara tidak langsung menarik minat serta 

menambahkan ransangan untuk lebih berusaha dan maju, selain memberi peneguhan 

atau penegasan pada topik atau tajuk yang disampaikan oleh guru (Tengku Zawawi, 

1998). Melalui komputer, grafik dapat disampaikan dengan lebih berkesan dengan 

pendekatan multimedia (Rozinah, 2000). Visual grafik yang terkandung dalam 

perisian multimedia interaktif dianggap lebih senang digunakan dan memudahkan 

pelajar untuk memahami sesuatu konsep. 

Penggunaan visual grafik ini harus dijadikan satu pendekatan dalam proses 

pengajaran dan pembelajaran terutamanya yang berasaskan matematik. Penggunaan 

visual grafik melalui multimedia interaktif ini didapati dapat membantu 

pembelajaran berasaskan matematik (Alfinio Flores, 2002). Menurut kajian yang 

dilakukan oleh Alfinio, pembelajaran melalui komputer dapat membantu proses 

pengajaran dan pembelajaran. Namun kesan ini lebih dapat dilihat dengan 

penggunaan perisian interaktif yang mempunyai pelbagai grafik yang mana pelajar 

lebih mudah untuk menguasai dan mempelajari sesuatu matapelajaran yang 

berasaskan matematik. Ini juga dapat membantu mereka dalam menyelesaikan 

masalah dengan cara yang berbeza. 

1.2 Latar Belakang Masalah 

Matnor Daim (1997) menyatakan bahawa pembelajaran di abad ke-21 akan 

banyak bergantung kepada teknologi maklumat, khususnya komputer. Penggunaan 

komputer dalam pengajaran dan pembelajaran matematik dapat memperkembang 

dan memperkayakan lagi tajuk yang diajar. Lebih sedekad yang lalu, NCTM 

{National Council of Teachers' of Mathematics, 1980) mencadangkan supaya 

pengajaran matematik mengambil peluang luas yang ditawarkan oleh komputer. 

Pembelajaran matematik dengan menggunakan komputer melalui internet mahupun 

perisian multimedia, dapat membantu pelajar memahami sesuatu konsep dengan 

mudah (Alfinio Flores, 2002) 

Cockcroft (1982) turut menyarankan bahawa penggunaan komputer dalam 

pengajaran dan pembelajaran matematik bukan sahaja boleh memperbaiki kualiti 

pengajaran matematik malah penggunaan komputer juga boleh merubah kepentingan 

sesuatu tajuk dalam silibus matematik. 

Di dalam laporan Cockcroft (1982) pula menegaskan bahawa masalah 

matematik harus diteijemahkan kepada sebutan dan bahasa matematik sebelum ianya 

diselesaikan. Langkah teijemahan seperti ini memerlukan fahaman yang lengkap 

terhadap struktur konsep yang terkandung dalam masalah tersebut. Keadaan ini telah 

menyebabkan kesukaran pembelajaran di kalangan setengah-setengah pelajar. 

Masalah dan kesukaran ini boleh diatasi melalui penggunaan komputer (Lim, 1989). 

Ini adalah kerana kaedah ini banyak disokong oleh penggunaan visual grafik yang 

pelbagai dalam pembelajaran melalui komputer ini. Dengan kebolehan untuk 

menyampaikan permainan, grafik benvarna dan berbagai-bagai mesej, maka 

komputer dapat menggalakkan perbelanjaan yang kondusif kerana unsur-unsur 

tersebut dianggap dapat meningkatkan motivasi pembelajaran (Taylor, 1980). 

Penggunaan unsur visual grafik di dalam sesuatu aktiviti multimedia 

dianggap dapat menentukan pembelajaran dengan lebih efisien kerana kesan kajian 

penggunaan multimedia untuk pengajaran dan pembelajaran memberi implikasi yang 

dinamik, realistik, mengkagumkan dan suasana yang kondusif (Robin, 1994). 

1.3 Pernyataan Masalah 

Kebanyakkan pelajar menganggap metapelajaran matematik adalah 

matapelajaran yang sukar untuk dikuasai (Cockroft, 1986). Berdasarkan kepada 

kajian-kajian yang lalu, di dapati bahawa antara faktor-faktor yang menyebabkan 

pelajar sukar menguasai matapelajaran ini ialah persepsi negatif dalam diri mereka 

sendiri, tidak memahami konsep dan mudah lupa. Ini jelas dalam kajian yang 

dilakukan oleh Gonzales-Leon (1980), terhadap pelajar baru di Southampton, 

England yang mendapati bahawa pelajar baru menghadapi masalah dalam 

matematik. Punca utama yang dapat beliau kesan ialah mereka mudah lupa mengenai 

apa yang mereka pelajari. 

Dalam kajian yang dibuat di Malaysia pula, Mohd Zabidi Arifliin (1991) di 

peringkat pelajar-pelajar Sekolah Menengah Vokasional mendapati bahawa 

permasalahan utama untuk pelajar menguasai matematik ialah berkaitan dengan 

konsep. Keputusan yang sama juga telah diperolehi oleh Mohd Salleh (1990), yang 

mana dapat disimpulkan bahawa permasalahan matematik asalah sama diperingkat 

persekolahan mahupun di peringkat universiti. 

Dalam beberapa kajian yang lepas membuktikan bahawa penggunaan visual 

grafik dapat membantu dalam pembelajaran yang berbentuk konsep dan fakta 

(Cockcroft, 1982). Visual grafik banyak digunakan dalam pembelajaran 

matapelajaran sains tetapi kurang digunakan dalam pengajaran dan pembelajaran 

matapelajaran yang berbentuk pengiraan seperti matapelajaran matematik. Rentetan 

dari itu para pendidik memerlukan satu pendekatan baru dalam usaha meningkatkan 

penguasaan pelajamya dalam matapelajaran tersebut. 

Berdasarkan kepada andaian di atas, pengkaji ingin mengkaji hubungan 

pencapaian pelajar dalam statistik asas iaitu salah satu tajuk dalam matematik 

menengah dengan penggunaan grafik melalui multimedia interaktif. Pengkaji ingin 

melihat sama ada dengan penggunaan visual grafik melalui multimedia interaktif ini 

dapat membantu mengatasi permasalahan pembelajaran dalam topik ini. Pengkaji 

juga ingin melihat sama ada hubungan antara penggunaan elemen-elemen grafik 

melalui multimedia interaktif sebagai pemboleh ubah mempunyai hubungan dengan 

pencapaian statistik asas dalam matematik. 

1.4 Tujuan Kajian 

Tujuan kajian ini adalah untuk menyelidik kesan penggunaan visual grafik 

melalui multimedia interaktif terhadap pengajaran dan pembelajaran bagi statistik 

asas. 

1.5 Soalan Kajian / Hipotesis Nul 

Dalam kajian ini soalan kajian utama yang akan digunakan adalah; 

i). Adakah penggunaan visual grafik melalui multimedia interaktif dapat 

meningkatkan keberkesanan proses pengajaran dan pembelajaran dalam 

statistik asas ? 

Soalan-soalan yang lebih spesifik yang akan digunakan bagi menyokong 

soalan kajian utama adalah seperti berikut; 

1) Adakah penggunaan visual grafik melalui multimedia interaktif boleh 

meningkatkan pencapaian pelajar dalam matapelajaran statistik asas? 

Hipotesis Nul: Tiada terdapat perbezaan yang signifikan antara skor 

min kumpulan pelajar yang menggunakan visual grafik melalui 

multimedia interaktif dan kumpulan pelajar yang tidak menggunakan 

visual grafik melalui multimedia interaktif dalam matapelajaran 

statistik asas. 

2). Adakah penggunaan visual grafik dapat membantu dalam meningkatkan 

interaksi antara guru dan pelajar dalam proses pengajaran dan pembelajaran 

matapelajaran statistik asas? 

3). Antara tiga elemen grafik warna, tipografi dan ilustrasi yang manakah 

dianggap oleh pelajar paling membantu mereka dalam pembelajaran statistik 

1.6 Definisi Istilah 

1.6.1 Grafik 

Permindahan maklumat yang dipersembahkan dalam pelbagai bentuk seperti 

lukisan, gambar, fotografi, graf, carta, kartun dan sebagainya (Muhammad Hassan, 

2000) 

1.6.2 Multimedia Interaktif 

Persembahan informasi dengan menggunakan gabungan teks, grafik, audio, 

animasi dan video serta mempunyai interativiti antara pengguna dan juga komputer 

(Dede, 1993) 

1.6.3 Pencapaian 

Merujuk kepada apa yang telah dicapai, dihasilkan atau diperolehi. Dalam 

kajian ini pencapaian adalah merujuk kepada keputusan ujian pelajar sebelum 

menggunakan bahan pembelajaran visual grafik dengan selepas menggunakan 

kaedah visual grafik. 

1.6.4 Multimedia 

Penggunaan dua atau lebih jenis media (video bergerak, audio, imej, grafik, 

animasi, teks dan sebagainya) bagi komunikasi maklumat yang mewujudkan kategori 

informasi, pendidikan dan hiburan yang mewujudkan seperti yang dikenali sebagai 

"infotainment" (Rosch, 1995) 

1.6.5 Interaksi Pelajar dan Guru 

Interaksi ialah tindakan atau perhubungan aktif antara satu sama lain dan 

tindak balas antara dua pihak atau lebih. Kajian ini akan melihat dari aspek interaksi 

guru dengan pelajar. Definisi interaksi pelajar dan guru dalam kajian ini ialah melihat 

kepada tindakbalas pelajar dan guru yang direkodkan secara kualitatif (Mohd 

Najib,1997) 

1.6.6 Komunikasi Grafik 

Permindahan maklumat dalam bentuk lukisan, fotografi dan percetakan 

(Razali, 1994) 

PTTA
PERP

UST
AKA
AN 
TUN
KU T

UN 
AMI
NAH



10 

1.6.7 Animasi 

Beberapa seni imej, apabila dilihat dalam urutan, tercipta satu ilusi 

pergerakan imej. Terdapat dalam bentuk dua dimensi dan tiga dimensi (Rozinah, 

2000) 

1.7 Kepentingan Kajian 

Matapelajaran matematik seringkali dianggap sebagai matapelajaran yang 

susah dan membebankan pelajar. Walaupun penekanan diberikan terhadap 

metapelajaran ini, pencapaian matapelajaran ini masih kurang memuaskan. Oleh 

yang demikian, di atas inisiatif inilah pengkaji ingin sama ada penggunaan visual 

grafik melalui multimedia interaktif dalam statistik asas ini akan memberi kesan. 

Adalah diharapkan dengan adanya kajian ini akan dapat membantu meningkatkan 

tahap pencapaian dalam matapelajaran ini. 

1.8 Andaian 

I.Semua data dan maklumat yang diperolehi daripada responden adalah benar 

dan saksama 

II.Hasil kajian dapat diaplikasikan kepada semua sekolah menengah 

1.9 Limitasi Kajian 

Dalam melaksanakan penyelidikan ini, pengkaji telah menetapkan beberapa 

limitasi kajian iaitu; 

I. Pengkaji hanya merujuk kepada topik statistik asas dalam modul 

matematik teras tingkatan 4 dan 5 yang telah sedia ada dan digunakan 

oleh responden 

II. Subjek atau sampel kajian adalah pelajar-pelajar terpilih dari sekolah 

Dato Onn, Butterworth Pulau Pinang sahaja yang mewakih sekolah 

bukan berasrama penuh 

